
 चु ब्याग खालला ?

 तिराला कुनु, अबरोनसे ब्याग गिक ह्योलाजि। ब्याक न्हाङरि नाकावाःबा मुबा। थेसे होजा ब्याग बोर्सि दोङरि ल्हाना लाजि। होत्छेम थे ह्रिरि वाङ्‌जि ।



 आरोन थेन बारोनसे ब्याक ह्योलाबा अबरोनसे म्राङ्‌जि। थेनिगादेसे थेदा पाठ लोप्पारि म्हाइजि। थे न्हिसे ब्याक दोङ्‌ग्याम तात्चि।



 अबरानसे सुम थान्बा ब्यागदा आरोन थेन बारोनसे तात्पा म्राङ्‌जि।



 अबरान थेनि मुबा ग्लारि निजि। थेसे ब्याग रित्पारि आखाम्नि। आरोन थेन बारोन ह्रिग्याम ब्राजि। अबरान नोन थेनिला लिसाङ लिसाङ निजि।



 थेनिकादे सोम नोन स्योङला ङामरि दोजि। ''ङा ब्याग केम्जाङ बोर्बा'', आरोनसे पाङ्‌जि। 'अबोरो, ब्याग स्योङरि ताइबारि खाम्ला' अबरोनसे पाङ्‌जि।



 ''हिन्ना, ब्याग ल्हानान ल्हिबा मुला'', आरोनसे पाङ्‌जि। थेसे बारोनदा मि ज़िम लाजि, ''चु डुप ताबारि खाम्ला।'' ''चु ब्याक थासि फ्याक लागे'', बारोनसे पाङ्‌जि।



 ''आहिन'' बिसि अबरोन क्रिङ्‌जि, ''ब्याक आथागो ।''



 ''निगे, नितोबा ग्लारि निगे'', बारोनसे पाङ्‌जि । ''ताला, निसि ब्याग फ्याक थाला ।''



 अबरोन व्याक थामा नाका थाला बिसि लोङ्बा‌ मुबा। थे क्रिबारि वाङ्‌जि, ''ह्योदुगु ! ह्योदुगु! थेनिसे ङाला ब्याक ह्योलाजि। वाःगो । वाःगो ।'' अबरोन क्रिङ्बा थाइसि अराच्चि रो गिकथेन ह्यार्बान दोखाजि । ('अराच्चि' बिबा श्रीलंकाला सरकारी म्हि हिन्ना।)



 ''चु खाल्ला ब्याग?'' थेसे थेनिकादेदा ङ्योत्चि। आरोन थेन बारोनसे अराच्चिदा मि ज़िम लाजि। थेसे ताम गोजि। थेनिकाते मोकोनसे पाङ्‌जि, ''चु ङानिला आहिन।;'



 ''होराङ हिन्साम ? ब्याग स्योङरि हुरो'', अराच्चिसे पाङ्‌जि। थेला रोसे होजा ब्याग स्योङरि हुर्पिन्जि। ''आहुरो'' अबरोन क्रिङ्‌जि, होत्छेम थे स्योङरि प्लोन छ्योङ्‌जि।



 नाका वाःबा क्रिङ्‌बान थोन्जि। अबरोन अराच्चिला ट्रिकरि छ्योङ्बा मुबा ।

